
ஆட்டமும் தோற்று, ஆட்டத்தில் பந்தயமாக வைத்த பெரும் பொருளையும் இழந்தவன் போல் இரங்கத்தக்க இழிநிலை உற்றும் இறவாது கிடக்கின்றனள்.

'அன்ப ! உங்கள் காதல் விளையாட்டு பிறர் காண்பதால் இடையறவு உற்றுப் போகாவண்ணம், அதை மறைத்துக் காக்கவல்ல முடத்தாழை மரங்கள் நெருங்க வளர்ந்த முடுக்கருக்குள்ளே, நீ வந்து அன்பு காட்டத், தன்னை மறந்து இன்பத்தில் திளைத்து, சூதாடு களத்தில் ஈரிரண்டு, இரு மூன்று எனச் சிறுதாயம் இட்டால் வெற்றி எளிதில் வாய்க்கும்; அவ்வாறே விழாதோ என ஏங்கிக் கவறு உருட்ட, அவள் எதிர்பார்த்தவாறே சிறுதாயம் விழக்கண்டவன்போல், களிப்புக் கடலில் கரைகாணாப் பேரின்பம் கண்டவள், இன்று, மணப் பரிசாக அவள் பெற்றோர் வேண்டும் பெரும் பொருளை இயல்பாகவே பெற்று வாழும் பெரியோனாய நீ, அதைச் செய்யாது, மேலும் பொருளிட்டும் முயற்சிகளையே கருத்தில் கொண்டு காலம் கடத்துவதால், அச் சூதாட்டத்தில் அவன் அவ்வாறு எதிர் பார்த்ததற்கு மாறாக ஈரைந்து ஈராறு எனப் பெருந்தாயம் வீழ்ந்தமையால் ஆட்டத்தில் தோற்றுப் பந்தயப் பொருளையும் இழந்தவன்போல் பெருந்துயர் உற்றுக் கிடக்கிறாள்.

"அன்ப! நறுமணம் நாறும் நல்ல புன்னை மரத்தின் நிழலில் விரும்பி வந்து நீ அருள் புரிய, அன்று, சூதாடு களத்தில் ஒரு தாயம் வேண்டிக் கவறுகளை உருட்ட, அவ்வொரு தாயம் வீழ்ந்ததோடு, மறுதாயமும் உடன் விழப் பெற்றவன் மனச் செருக்குற்று மகிழ்வதுபோல் மகிழ்ந்தவள், இன்று, நீ வரைபொருள் ஈட்டிவந்து பின்னர் வரைந்து கொள்வேன் என வரைவிற்கு வரையறை ,

		 இப்பக்கம் கடைசியாக 22 பெப்பிரவரி 2018, 06:28 மணிக்குத் தொகுக்கப்பட்டது.

